
Працяг на стар. 4

“Дзе ў часе атакі павінен
быць камандзір?” – пытаўся
галоўны герой легендарнага
фільма “Чапаеў”. І сам жа ад
казваў: “Наперадзе на белым
кані”.   Дзе павінны быць ка
муністы падчас сацыяльнага
маршу пратэсту? Здавалася б,
на чале калоны дэманстран
таў.

Камуністы ў Мінску, аднак,
падзяліліся. Адны (КПБ) брата
ліся з лідэрам КПРФ Зюгана
вым і лідэрамі іншых кампар
тыяў на закрытым ад прэсы
пасяджэнні, прысвечаным 90
м угодкам пралетарскай рэ
валюцыі.  Іншыя  –  з  Партыі
камуністаў беларускай, якую
сёлета адмовіўся зарэгістра
ваць мінюст, вялі людзей на
плошчу Бангалор.

У калоне дэманстрантаў,
якія сабраліся каля Акадэміі
навук, было каля тысячы ча
лавек.  Магло  быць  яшчэ
менш,  калі  б  у  маршы  не
ўзялі ўдзелу актывісты партыі
БНФ, сацыялдэмакраты, час
тка  актывістаў  Аб’яднанай
грамадзянскай партыі, анар
хісты пад чырвоначорнымі
сцягамі. Але былі тут  і зусім
новыя, незнаёмыя людзі, якіх
раней на падобных масавых
мерапрыемствах  не  было
відаць. Група маладых людзей
у  чорных  шапках  з  павяза
нымі на тварах шалікамі выс
траілася пад белчырвонабе
лымі сцягамі з закамуфлява
най свастыкай (такім “камуф
ляжам” карыстаюцца звычай

на  расійскія  неанацысты).
Яны самі называлі сябе “Бе
лая  воля”  і  ўскідвалі  рукі  ў
вітанні, якое нагадвае гітле
раўскае. Арганізацыю гэтую
мала  хто  ведае,  хоць  у  яе,
аказваецца, ёсць свой сайт у
інтэрнэце, пераважна на рас
ійскай мове. І размаўлялі гэ
тыя малойчыкі міжсобку вык
лючна матам. Цікава, ці гэта

яны самі пішуць тэксты сваіх
улётак  на  эканамічныя
тэмы?..

У чым палягаў сэнс удзелу
гэтых людзей у маршы, стала
зразумела вельмі хутка – як
толькі калона рушыла вулі
цай Сурганава. Там, на скры
жаванні з Праспектам Неза
лежнасці, дарэчы, ужо дзяжу
рылі  тэлекамеры  БТ.  Купка

правакатараў з крыкамі “Бі
лібералаў!”  і “Кроў!” накіну
лася  на  анархістаў.  У  ход
пайшлі  ногі,  дрэўкі  сцягоў,
дошкі,  кавалкі  арматуры.
Бойка працягвалася некалькі
хвілінаў,  але  міліцыя  не
ўмешвалася. Міліцэйскі спец
наз, які прыбыў аператыўна,

Калона дэманстрантаў на вуліцы Сурганава, Мінск, 4 лістапада 2007 году.

ШТО Б ВЫ ЗРАБІЛІ НА МЕСЦЫ ЛІДЭРА БНФ?
УЛАДЗІМІР КОЛАС, СТАРШЫНЯ
РАДЫ БЕЛАРУСКАЙ ІНТЭЛІГЕНЦЫІ:

“ТРЭБА ПРАЦАВАЦЬ ВЫНІКОВА”
Можа, яшчэ не позна піць баржом, але гэтае пытанне трэба
было задаваць значна раней. БНФ – гэта ўвасабленне нашай
апазіцыі. Трэба працаваць над выніковасцю сваіх дзеянняў. І
адмаўляцца ад заганнай традыцыі спісваць усе свае паразы і
недахопы на рэжым. Пра гэта я казаў даўно. Гэта было пры
чынай майго выхаду з БНФ, на вялікі жаль. Але гэтая прабле
ма застаецца. Занадта мы разняволіліся ў сітуацыі, калі што ні
рабі – ўсё роўна ты будзеш добры, таму што ты дэмакрат і
размаўляеш пабеларуску. А калі нешта не атрымалася, дык
не зза таго, што ты недапрацаваў, не валодаеш пэўнымі якас
цямі, а таму, што не далі, не дазволілі і гэтак далей. Падругое,
патрэбна ратацыя, трэба рыхтаваць змену, трэба “абрастаць”
людзьмі, а не адштурхоўваць іх ад сябе сваёй неталерантнас
цю і нецярпімасцю. Хаця, канечне, я аддаю належнае цяпе
рашнім лідэрам. З боку крытыкаваць заўжды лягчэй.

ВАСІЛЬ, ПРАДПРЫМАЛЬНІК:

“ТРЭБА МЕЦЬ, ШТО СКАЗАЦЬ ”
Трэба пачынаць з іміджу. Нешта пазітыўнае трэба несці наро
ду. Паболей гламуру, як цяпер кажуць. Калі б я ведаў, што
сказаць народу, я б даўно быў у лідэрах БНФ. І той, хто пры
думае адказ на гэта пытанне, той будзе самым галоўным у
Беларусі. А пакуль нашаму Народнаму Фронту не хапае тылу.

УЛАДЗІМІР КРУКОЎСКІ, МАСТАК:

“НЯМА СПОСАБУ АЖЫВІЦЬ
БЫЛЫЯ СТРУКТУРЫ”
На  сённяшні  дзень  няма  ніякага  спосабу,  на  маю  думку,
ажывіць былыя структуры. Гэта нерэальна. На жаль, гэта не
залежыць ад унутраных фактараў ці ад волі кіраўніцтва. Гэта
залежыць ад шматлікіх знешніх фактараў. Такіх, як павышэн
не цэнаў на энерганосьбіты, неўраджай,   татальны збой у
міжнародных адносінах. Маса прычынаў, якія могуць зварух
нуць грамадства, выклікаць у яго адпаведную рэакцыю, але
ўсе ўплывовыя фактары знаходзяцца паза межамі Беларусі.
І яны непадкантрольныя кіраўніцтву БНФ.

ВАСІЛІНА, НАСТАЎНІЦА:

“ТРЭБА НАВУЧЫЦЦА МАРЫЦЬ”
Трэба навучыцца марыць. Абстрагавацца ад рэальнасці. Каб
уявіць сабе, якую краіну хацелася б бачыць. Усе жывуць толькі
тым, што было і што ёсць. Таму з нічога і не атрымліваецца
нічога.

УЛАДЗІМІР МАЦКЕВІЧ, ПАЛІТОЛАГ:

“СТРЭСЦІ МОХ СТАРЫХ УЯЎЛЕННЯЎ”
Папершае, ніводная арганізацыя не вартая таго, каб існа
ваць толькі дзеля існавання. Калі арганізацыя не выконвае
свайго прызначэння, сваіх функцый, яе трэба закрываць. Час
франтоў даўно сышоў. У некаторых краінах яны выканалі
свае мэты – напрыклад, у краінах Балтыі. У Беларусі Народны
Фронт не выканаў сваёй функцыі. Але час яго прайшоў, і ён
павінен, лічу, быць распушчаны. На сённяшні дзень БНФ вяд
зе гульню на паніжэнне. Усё, што яны робяць, год ад году ро
бяць усё горш, усё меней, усё больш прымітыўна. Таму альбо
мы пачынаем дыскусію наконт таго, на якім этапе развіцця
мы знаходзімся і паўстае ідэя нейкай новай лучнасці, новага

аб’яднання людзей, неабыякавых да лёсу краіны, і тады пачы
наецца новы этап. Альбо мы мацуем рознымі мыліцамі старыя
структуры, якія ўжо ні на што непрыдатныя. На сённяшні
дзень большасць апазіцыйных структураў Беларусі менавіта
такія. Яны ўжо неадпаведныя тым умовам, якія стварыліся ў
Еўропе. Першае, што трэба зрабіць лідэру БНФ – гэта пайсці
і параіцца з тымі людзьмі, якія сёння адчуваюць сучаснасць.
Не хочаце са мной размаўляць – давайце пашукаем кагосьці
яшчэ, тых, да каго прыслухоўваюцца. Так, як у свой час прыс
лухоўваліся да Алеся Адамовіча.

ЗМІЦЕР, НАСТАЎНІК:

“ПАРА ПЕРАЙМЕНАВАЦЬ
АРГАНІЗАЦЫЮ”
Даўно пара перайменаваць арганізацыю. Хай назва БНФ за
стаецца ў Пазняка і кампаніі. Назва павінна быць яркай, запа
мінальнай і пазітыўнай. І абавязкова запрасіць у раду гэтай
арганізацыі людзей, чый аўтарытэт не выклікае ў шырокіх
масах сумневу. Арлова, Бураўкіна, Вайтовіча... Нешта з гэтага
павінна атрымацца.

АЛЯКСАНДР КЛАСКОЎКІ, ЖУРНАЛІСТ:

“БОЛЕЙ КРЭАТЫВУ І
НЕСТАНДАРТНАСЦІ”
Сёння, і гэта тычыцца не толькі БНФ, важна быць не столькі
партыйным лідэрам, колькі лідэрам увогуле. Патэнцыйна
гэта мусіць быць нацыянальны лідэр. Што тычыцца партыі
БНФ, сёння, як ні парадаксальна, тут, мусіць, варта кіравацца
тэзай афіцыйнага лідэра краіны: “ісці ад жыцця”. То бок, ра
зумець, што галоўнае не ў адпаведнасці нейкіх пастулатаў
партыйным тэзам, але галоўная задача – змена палітычнай
сітуацыі. Болей крэатыву, болей нестандартнасці, меней шаб
лоннасці.

ВАЛЯНІЦН АКУДОВІЧ, ФІЛОСАФ:

“РАДЫКАЛЬНУЮ РАКІРОЎКУ”
Калі б я быў лідэрам БНФ, прапанаваў бы зрабіць унутры са
мога руху радыкальную ракіроўку. Я б прапанаваў нацыя
нальнадэмакратычны рух перарабіць у дэмакратычнанацы
янальны. Гэта значыць, наперад высунуць дэмакратычныя
каштоўнасці, а на другім плане пакінуць нацыянальныя. Сён
ня з нацыянальнай ідэалогіяй немагчыма прыйсці да ўлады.
А калі нацыяналдэмакратычную формулу памяняць і гэтакім
чынам вярнуцца на пачатак 90х гадоў, калі БНФ аб’ядноўваў
усіх дэмакратычна заангажаваных грамадзянаў Беларусі…
Тады, магчыма, зявіліся б перспектывы стаць галоўнай палі
тычнай сілай краіны. Затым я сабраў бы сойм і паспрабаваў
бы пераканаць сябраў БНФ наконт неабходнасці квоты, каб
лідэрам можна было быць не больш двух тэрмінаў запар. За
няпад БНФ звязаны не з лідэрамі. Але, разам з тым, пад’ём
руху немагчымы са старымі лідэрамі. І я запрапанаваў бы зап
расіць у сябры БНФ Мілінкевіча, каб ён высунуў сваю канды
датуру ў лідэры фронту. Мілінкевіч для дэмакратычнанацы
янальнага руху асоба найбольш адэкватная. І затым, сыходзя
чы, я паспрабаваў бы пераканаць сяброў руху, што галоўнай
задачай руху павінна стаць сістэмная праца над еўраінтэгра
цыяй. Еўраінтэграцыя – той нераскрыты момант, на якім
можна будаваць новую палітыку.

Пытанне наступнага тыдня: Што б вы сёння зрабілі на мес-
цы А.Лукашэнкі? Адказвайце, калі ласка, на адрасы, пазна-
чаныя ў канцы нумара.

6га лістапада ў шклоўскай калоніі ВК17
павінен быў пачацца суд над Змітром Дашке
вічам, які адбывае пакаранне тэрмінам 1,5
года  за прыналежнасць да арганізацыі “Ма
лады фронт”. Гэтым разам яго абвінавачва
юць у адмове даць паказанні супраць сваіх
сяброў з “Маладога фронту”. Хлопцу могуць
дабавіць паўгода калоніі. Суд перанесены на
9 гадзін раніцы 9га лістапада.

На здымку: Зміцер Дашкевіч падчас выня-
сення прысуду 1 лістапада 2006 году, фота з ар-
хіву

Так называўся форум, які
адбыўся 3 лістапада ў Мінску.
Паралельна  ў  беларускай
сталіцы  праходзіла  міжна
родная  нарада  камуністаў
розных краінаў, прысвечаная
Кастрычніцкай рэвалюцыі.

На гэты факт звярнуў ува
гу  ў  сваім  уступным  слове
адзін з арганізатараў фору
му, намеснік старшыні партыі
БНФ Алесь Міхалевіч. Ён на
гадаў, што “каля 1,5 мільёнаў
беларусаў сталі ахвярамі ка
муністычных злачынстваў”.
Да іх палітык аднес сталінскія
рэпрэсіі, страты ў другой су
ветнай  вайне,  Чарнобыль,
Афганістан. На думку Міхале
віча, “камунізм мае крывавае
мінулае, шэрае сучаснае і не
мае будучыні”.

Сярод удзельнікаў форуму
былі святары розных канфе
сіяў. Адзін з  іх, евангелічны
пастар Эрнэст Сабіла, які не
калі прайшоў праз сталінскія
лагеры, распавёў:

“Пасля вызвалення я пра
цаваў будаўніком у Мінску.
Адзін бульдазерыст расказаў
мне  гісторыю,  што  ён  ахо
ўваў  жаночую  зону.  Якія
здзекі перажылі гэтыя жанчы
ны! Іх гвалцілі і забівалі про

ста за тое, што яны былі зэч
камі. Адзін з ахоўнікаў Хасан
згвалтаваў  жанчыну  да
смерці. Пасля ён стрэліў ёй у
патыліцу, каб паказаць, што
яна была дыверсанткай. Жан
чыну тую пахавалі, а Хасану
далі адпачынак. Калі я чуў гэ
тую гісторыю, то рука сама
пацягнулася да лома. Дзякуй,
што Бог не дазволіў зрабіць
мне гэты ўчынак  і я зараз з
вамі. У лагеры я валіў дрэвы,
гэта была праца для самых
маладых  і  вынослівых.  Але
нават з  іх не ўсе вытрымлі

валі гэтыя здзекі. Шмат хто
клаў на пень руку  і адсякаў
яе,  каб  не  працаваць.  Нам
патрэбна больш любіць усё
нашае. Крыху самаарганіза
цыі  і  самадысцыпліны  –
толькі  тады  мы  не  будзем
больш апазыцыяй”.

Гісторык  Ігар  Кузняцоў
прапанаваў пакінуць 7 ліста
пада чырвоным лістком ка
лендара. “Чырвоным, бо пал
іты крывёй соцень ні ў чым
не павінных ахвяраў. Нават
сёньня 2/3 апазіцыйных палі
тыкаў – гэта былыя камуні
сты. У нас дзве камуністыч
ныя партыі – КПБ і ПКБ. Адна
кажа, што пасля 1917 году ў
нас было ўсё добра, другія –
добра, але з некаторымі па
мылкамі.  Ніводзін  з  сён
няшніх  камуністаў  не  пап
расіў прабачэння за тыя зла
чынствы”, – адзначыў навуко
вец.

У форуме ўзялі ўдзел гра
мадскія дзеячы, даследчыкі,
журналісты з Беларусі, госці з
Расіі, Украіны. Прысутнічаў
таксама пасол Чэшскай Рэс
публікі ў Беларусі Ўладзімір
Румл.

Паводле СМІ.

У БУДУЧЫНЮ БЕЗ КАМУНІЗМУ

Фота www.naviny.by

СЯБРОЎ НЕ ВЫДАЮЦЬ Суседзі

7га  лістапада  прэзідэнт
Грузіі Міхаіл Саакашвілі ўвёў
сваім указам надзвычайнае
становішча ў Тбілісі тэрмінам
на  48  гадзін.  Як  паведаміў
грузінскі прэм’ер Зураб На
гаідэлі, уводзяцца “часовыя
абмежаванні на правядзенне
дэманстрацыяў і мітынгаў, а
таксама заклікі ў СМІ да гвал
ту…”

Гэтаму папярэднічалі дра
матычныя  падзеі  ў  сталіцы
Грузіі: у сераду спецназ двой
чы жорстка разагнаў каля бу
дынка  парламента  мітынг
апазіцыі, які працягваўся ўжо
шосты дзень запар. У тэлера
партажах дзеянні МУС часам
нагадвалі дзеянні спецназа ў
Мінску  падчас  разгону  ак
цыяў беларускай апазіцыі.

У Тбілісі супраць дэманст
рантаў  былі  ўжытыя  слеза
цечны газ, вадамёты і гума
выя кулі. Паводле міністэр
ства аховы здароўя Грузіі ў
бальніцы звярнуліся 360 ча
лавек.

Быў затрыманы і пакара
ны штрафам у судзе адзін з
лідэраў апазіцыі – кінарэжы
сёр, былы міністр цяперашня
га ўраду Георгі Хаіндрава.

У  сваім  тэлезвароце  да
нацыі Саакашвілі заявіў, што
за апошнімі падзеямі стаяць
расійскія  спецслужбы.  Не
калькі супрацоўнікаў пасоль
ства РФ у Тбілісі аб’яўлены
персонамі нонграта. Акрамя
таго, паводле яго словаў, у
сувязі з бязладдзем арышта
ваны  “замежны  шпіён”,  які
таксама  будзе  высланы  з
краіны.

Вядомы бізнесовец Бадры
Патаркацышвілі выступіў на
прыватным  тэлеканале
“Імедзі”  і назваў уладу Саа
кашвілі “фашысцкай”. Ён па
абяцаў не шкадаваць грошай
на  адхіленне  яго  ад  улады.
Пасля гэтага спецназ увар
ваўся ў офіс тэлеканала, яго
вяшчанне спынілася. Спыні
лася вяшчанне і яшчэ аднаго,
апошняга незалежнага кана
ла “Каўказія”.

Паводле СМІ

БЯЗЛАДДЗЕ
Ў ГРУЗІІ

Заканчэнне. Пачатак на
стар. 1

МАРШ У РОЗНЫЯ БАКІ
АПАЗІЦЫЯ Ў МІНСКУ СУТЫКНУЛАСЯ З ПРАВАКАЦЫЯМІ

ачапіў калону на чале з лідэ
рам ПКБ Сяргеем Калякіным,
але  ў  тое,  што  адбывалася
побач,  не  ўмешваўся.  Між
тым, бойкі ў часе руху дэман
странтаў адбываліся яшчэ не
калькі разоў пры маўклівым
назіранні ахоўнікаў правапа
радку. Нарэшце правакатары
зніклі як па камандзе, раства
рыўшыся ў бліжэйшых два
рах на вуліцы Ўсходняй.

Пазней  Сяргей  Калякін
скажа, што арганізатарам ак
цыяў апазіцыі трэба больш
пільна сачыць за тым, каб да
іх не прымазваліся правака
тары. Але да каго былі звер
нутыя гэтыя словы?

Арганізатарам гэтым ра
зам не ўдалося дамовіцца на
ват паміж сабой. Пакуль ішоў
мітынг на Бангалор, частка
людзей на заклік лідэра АГП
Анатоля Лябедзькі сабралася
на  Кастрычніцкай  плошчы.
Чалавек дзвесце пяцьдзесят –
у асноўным прадстаўнікі ма
ладзёвых рухаў пад белчыр
вонабелымі сцягамі — ру
шылі па праспекце Незалеж
насці да Дому ўраду, дзе пра
вялі свой кароткі “сацыяль
ны” мітынг.

Сэнс “Сацыяльнага маршу”
атрымаўся  цалкам  размы
тым.  Сярод  дэманстрантаў
было  няшмат  пенсіянераў,
якіх у першую чаргу закране
ліквідацыя льготаў. Перава
жала моладзь. Частка яе, як
выявілася, была заангажава
ная структурамі, якія яўна не
маюць нічога агульнага з дэ
макратычнай апазіцыяй.

Характэрна,  што  ў  гэты
дзень, які ў Расіі адзначаўся
як Дзень нацыянальнага адз
інства, па вуліцах Масквы ад
крыта шпацыравалі расійскія
фашысты пад антысеміцкімі і

ксенафобскімі  лозунгамі.  У
Мінску, выглядае, на іх адна
думцаў і платных праваката
раў была ўскладзеная іншая
задача – дыскрэдытаваць бе
ларускую апазіцыю.

Праўда, трэба прызнаць,
што сваімі разрозненымі, на
кіраванымі  ў  процілеглыя
бакі, непрадуманымі дзеян
нямі ў мінулую нядзелю апаз
іцыя сама ўнесла ў гэта свой
уклад.

Прынамсі, аўтарытэтнага
камандзіра ёй яўна бракава
ла.

Аглядальнік

Правакатары на маршы. Мінск, 4 лістапада 2007 году. Фота
Андрэя Лянкевіча, газета «Наша Ніва».

…ЗА ВЫКЛЮЧЭННЕМ БЕЛАРУСІ
Сусветны эканамічны фо

рум (СЭФ) апублікаваў спра
ваздачу аб канкурэнтаздоль
насці за 20072008 гады. У ім
прадстаўлены  ўсе  краіны
СНД за выключэннем Бела
русі.

Справаздача складаецца з
улікам дваццаці паказчыкаў,
сярод якіх – эканамічная ста
більнасць,  эфектыўнасць
рынка працы і паслугаў, уз
ровень тэхналогіяў, развіццё
фінансавых рынкаў, а такса
ма ўзровень аховы здароўя,
вышэйшая адукацыя і прафе
сійная падрыхтоўка ў краіне.

Сёлета эксперты СЭФ апы
талі 11 тысяч лідэраў бізнесу
са 131й краіны. На падставе
апытання  быў  складзены

рэйтынг  канкурэнтаздоль
насці, у якім першае месца
занялі ЗША. На другім месцы
–  Швейцарыя,  далей  ідуць
Данія,  Швецыя,  Германія,
Фінляндыя, Сінгапур…

Сярод  нашых  суседзяў
Расія заняла 58е месца (яна
ўзнялася на адну прыступку
вышэй у параўнанні з міну
лым апытаннем). Літва – 38е,
Латвія – 45е, Польшча – 51е.
А вось Україна – 73е. Сярод
іншых  краінаў  СНД  Казах
стан і Узбекістан занялі адпа
ведна 61е і 62е месцы, Азер
байджан – 66е, Грузія – 90е,
Арменія – 92е, Малдова – 97
е, Кіргізстан – 119е.

У  рэйтынгу  знайшлося
месца  нават  для  Зімбабве,

Бурундзі  і Чада  (адпаведна
яны занялі тры апошнія мес
цы). А Беларусі – няма. Няма
таксама Туркменістана, што
служыць  слабым  суцяшэн
нем.

Што, Беларусь і яе эканом
іка нікога не цікавіць? Гэта
не так. Праблема ў тым, што
РБ  закрыта  для  экспертаў
СЭФ. Яны могуць карыстац
ца  звесткамі  Мінстата.  Але
статыстыка ў Беларусі склада
ецца на падставе састарэлых
методык падліку, і таму гэтыя
лічбы немагчыма выкарыс
таць для даследаванняў. Бра
куе вельмі важнай інфарма
цыі.  Напрыклад,  айчынныя
эканамісты не ведаюць, з якіх
найменняў  складаецца  так

званы “прадуктовы кошык”, з
дапамогай якога вылічваец
ца пражытковы мінімум у РБ.

Альбо ўзяць валавы ўнут
раны прадукт (ВУП). Ва ўсім
свеце  падлічваецца  аб’ём
выпушчанай  і рэалізаванай
прадукцыі. У РБ – толькі аб’ём
прамысловай  вытворчасці.
Бо ўсім даўно вядома – мала
выпусціць, трэба яшчэ і пра
даць.  А  ў  нас  улічваецца
толькі сам па сабе рост выт
ворчасці.

Праблема нават не ў тым,
што  Беларусь  адсутнічае  ў
сусветным рэйтынгу. Рэйтын
гамі сыты не будзеш. Прабле
ма ў тым, што Беларусь выпа
дае з сусветнага эканамічна
га працэсу.               Алег Ман

АД РЭДАКЦЫІ:

Лідэр нефармальнага руху
“За свабоду” Аляксандр
Мілінкевіч у нядзелю сустра-
каўся з жыхарамі Мастоў. Там
ён быў дапытаны ў аддзяленні
міліцыі. Наколькі прынцыпо-
вым было яго рашэнне не пры-
сутнічаць у той дзень у сталі-
цы?

А лідэр БНФ Вінцук Вячорка
тым часам быў спынены
міліцыяй на шляху ў Гродна, на
сустрэчу з тамтэйшай аб-
ласной арганізацыяй. Пасля
высвятлення асобы ён быў ад-
пушчаны.

Намеснік старшыні БНФ
Віктар Івашкевіч, які паве-
даміў нядаўна аб сваім ра-
шэнні балатаваца на пасаду
старшыні партыі, паспеў па-
бываць на абедзвюх апазіцый-
ных акцыях у Мінску. Але спра-
ва, канечне, не ў тым, дзе хто
з лідэраў апазіцыі быў у той
дзень.

Пытаньне ў тым, што
ўвогуле адбываецца апошнім
часам з апазіцыяй, у прыват-
насці, з яе колішнім ядром –
БНФ? І што рабіць? Гэтай
тэме прысвечанае наша апы-
танне на стар. 2.

Гаспадарка

САБАКА НА СЕНЕ
ЯК УСТАЦЬ З “ГАРЫЗАНТАЛЬНАГА” СТАНОВІШЧА?

Днямі Аляк-
сандр Лукашэнка
прапанаваў чар-
говаму расійска-

му алігарху на-
быць знакамітае

вытворчае аб’яд-
нанне “Інтэграл”.
Але з гэтай ідэяй

ён моцна спазніў-
ся.

Паводле адной з версіяў,
кіраўніцтва Беларусі прыня
ло стратэгічнае рашэнне пра
паступовы распродаж нацыя
нальнай прамысловасці. Бо
іншых  спосабаў  захаваць
эканамічную стабільнасць у
цяперашніх  уладаў  няма.
Эканаміст Леанід Заіка нават
падлічыў,  што  маёмасці
хопіць дзесьці на 30 гадоў,
цягам якіх можна будзе ўда
ваць надзвычайную эфектыў
насць  беларускай  мадэлі  і
жыць  на  грошы  з  таго,  што
прададзена.

Але  ўсё,  на  жаль  ці  на
шчасце, не так проста. Сап
раўды,  Лукашэнка  мусіў
адысці ад праграмнага тэзісу
“мы свае заводы ўзнялі з ка
леняў  і цяпер нікому не ад
дамо”. “Белтрансгаз”, “Мота
велазавод” ды VELCOM ужо
пайшлі  па  руках.  На  чарзе,
калі  верыць  Лукашэнку,
“Інтэграл”.

Хаця тут яшчэ вялікае пы
танне. З аднаго боку, прапа
нова набыць “Інтэграл” пра
гучала з высокіх вуснаў. Але з
іншага, для кіраўніцтва прад
прыемства гэтая заява была
нечаканай.

Намеснік старшыні генды
рэктара  “Інтэграла”  Аляк
сандр  Прыбыльскі  заявіў,
што,  хаця  прадпрыемства
з’яўляецца “ласым кавалач
кам”, пра магчымасць прода
жу  вытворчага  аб’яднання
ягоныя менеджэры нічога не
ведаюць.  А  ў  міністэрстве
прамысловасці выказваюць

меркаванне, што Лукашэнка
такім чынам мог агучыць на
мер пра супрацоўніцтва. Бо
перамовы  з  расійскай  АФК
“Сістэма”,  прэзідэнту  якой
Лукашэнка  прапанаваў  на
быць  “Інтэграл”,  сапраўды,
вяліся, але зусім пра іншую –
пра супольную гаспадарчую
дзейнасць у якасці партнё
раў.

Таксама варта нагадаць,
што ў 1998м годзе зза не
жадання Лукашэнкі прадаць
35% акцыяў “Інтэграла” сус
ветна  вядомай  карпарацыі
Motorola, сканаў перспектыў
ны сумесны праект, які пра
дугледжваў  вытворчасць  і
зборку мікрасхем і тэлевізій
ных мікрапрацэсараў. А два
гады таму беларускі кіраўнік
на  прапанову  ўраду  пра
інтэграцыю вытворчага аб’

яднання з расійскімі структу
рамі адказаў літаральна на
ступнае: “Гэта не азначае, што
мы заўтра акцыянуем “Інтэг
рал” і камусьці яго аддадзім.
Мне такія прапановы не пат
рэбныя.  І такое кіраўніцтва
на  “Інтэграле”,  якое  будзе
выступаць за тое, каб мы ак
цыянавалі прадпрыемства,  і
заўтра нам “зваляцца” на га
лаву грошы з паветра, мне не
патрэбнае”.

Як жа ў выніку ўсяго гэта
га расцэньваць апошнія зая
вы Лукашэнкі? Варыянт пер
шы: ён не валодае сітуацыяй
і  ляпнуў  абы  што.  Варыянт
другі: ён паводзіць сябе, як
феадал і гатовы аднаасобна
распараджацца нацыяналь
най маёмасцю: сёння так, а
заўтра – наадварот. Выбірай
це,  які  варыянт  вам  больш

падабаецца.
Але галоўная праблема за

сталася паза ўвагай. Сёння
ўвесь “Інтэграл” ацэньваец
ца ў 100150 мільёнаў даля
раў. Для неабазнанага чала
века гэта велічэзныя грошы.
Аднак  параўнайце  іх  з
мільярдам еўра. Менавіта за
такую  сумму  кампанія
Telekom Austria набыла 70%
акцыяў «МЦС» (больш вядо
мага ў Беларусі пад гандлё
вай маркай VELCOM). Дык гэ
тае ж прадпрыемства было
створанае на роўным месцы
8 гадоў таму. І атрымліваец
ца, што яно каштуе ў дзесяць
з  гакам  разоў  болей,  чым
гігант  прамысловасці,  які
існуе яшчэ з савецкіх часоў.

Калі ж палічыць усе суб
сідыі, што за часы кіравання
Лукашэнкі вылучаліся “Інтэг
ралу”,  то  атрымаецца,  што
дзяржава нават свае грошы
не верне. Вось такая разум
ная эканамічная палітыка!

Прадаваць “Інтэграл” трэ
ба было ў сярэдзіне дзевяно
стых. Але ўсе гэтыя гады Лу
кашэнка  ляжаў  на  вытвор
чым аб’яднанні, нібы сабака
на сене. І раптам спахапіўся:
пачаў завабліваць пакупні
коў. Аднак цяпер умовы бу
дуць значна менш выгадныя,
чым дзесяць гадоў таму.

Тое самае тычыцца і яшчэ
шэрагу беларускіх прадпры
емстваў. Прыкладам, знакам
іты “Гарызонт” даўно знаход
зіцца  ў  “гарызантальным”
становішчы: ён безнадзейна
адстаў ад лідэраў сусветнага
рынку ў сваёй галіне. Зрэш
ты, гэта можна сказаць і пра
большасць беларускіх прадп
рыемстваў.

Тупіковая эканамічная па
літыка  давяла  да  таго,  што
раней ці пазней усё адно да
вядзецца клікаць замежных
інвестараў,  каб  выправіць
становішча. Але згубленыя
гады,  калі  беларуская  пра
мысловасць замест таго, каб
імкліва развівацца, ледзьве
рухалася з хуткасцю параво
за  братоў  Чарапанавых,  не
вернеш.

Валеры Філін

Без подпісу. Фота з архіву.



6 Агляд№ 43 (92), 8-14.11.2007 г.

ВЯЛІКАЯ ГІСТАРЫЧНАЯ ВЯХА Саюздрук

АЛЬБО ДЗЯКУЙ ТАВАРЫШУ БЕРСАНУ

Як робяцца хваліНЕ МАРТЫРАЛОГАМ АДЗІНЫМ
АЛЬБО ПАЯДАННЕ КАГОСЬЦІ КІМСЬЦІ

Прайшлі  Дзяды.  Радыё
падрабязна расказала пра та
локі ды мітынгі ў Курапатах і
іншых месцах, дзе пахаваныя
ахвяры  савецкага  рэжыму.
На ўсіх станцыях прайшлі гу
таркі з даследчыкам рэпрэ
сіяў  Мараковым.  Асабліва
падрабязная  гутарка  з  ім
прайшла на Радыё Свабода.
На яго хвалях штодня чыта
юць  мартыралог  ахвяраў.
Гэта  вельмі  важная  тэма.
Толькі  вось  якая  думка  ў
мяне ўзнікла. Калі проста пе
ралічваць  колькасць  ахвя

раў, дык ад гэтага можа быць
і адваротны эфект. У слухача
можа  толькі  павялічыцца
роспач, здранцвенне, страх.
Трэба, на мой погляд, побач з
пералікам ахвяраў (мартыра
логам) болей даваць аналі
тычных  матэрыялаў.  Чаму
існаваў савецкі тэрор? Што
можа рабіць свядомае гра
мадства з гэткай спадчынай?

Магу параўнаць з тым, як
гэта робіць расійская служба
Радыё Свабода. Там, напрык
лад, штотыдзень гучыць пе
радача  Ўладзіміра  Тольца

“Розніца  ў  часе”.  Дык  вось
там  я  знаходжу  адказы  на
многія  пытанні  і  пра  нашу
беларускую гісторыю. Бела
русь тады ўваходзіла ў склад
Савецкага Саюза,  і сцэнары
трагедыяў, што адбываліся на
нашай зямлі, пісаліся ў Маск
ве. І сёння слухач у Беларусі
павінен лепей ведаць, як вы
вучаюць спадчыну тых ліхіх
гадоў  у  Маскве,  у  Кіеве,  у
Вільні. Як прыклад, настойлі
ва  раю  перадачу  спадара
Тольца “1937 і мы”.

Моўная заўвага. 1 лістапа

да на Радыё Рацыя Арына Ан
дэрс чытала навіны. У тых на
вінах было штосьці пра бела
рускага баксёра. А мяне, як
удар таго баксёра, зачапіла
адно  слоўца  з  вуснаў  жур
налісткі – паядынак. Класнае
слоўца! Але яго трэба ўжы
ваць у выпадках, калі гавор
ка  ідзе  пра  аб’яднанне  ка
госьці з кімсьці, альбо ў вы
падку  паядання  кагосьці
кімсьці. А ў выпадку з баксё
рамі можна ўжываць словы
— бой, бойка, двубой.

Сяржук Вітушка

Што даў беларусам чырво
ны Кастрычнік? Абмеркаваць
гэтае надзённае пытанне ў
рэдакцыі “Рэспублікі” сабрал
іся тыя, каму дарагія ідэалы
бальшавікоў. Вось адно вы
казванне.

“Старшыня партыі працы і
справядлівасці Васіль Заднеп-
раны: Для нашего государства
основы стабильности и про-
цветания базируются на
трех китах: сильная экономи-
ка, единая национальная идея
и улучшение демографической
ситуации. Причем без первых
двух факторов демографичес-
кое благополучие невозмож-
но”.

Пра  якую  гэта  “моцную
эканоміку” кажа спадар Зад
няпраны? Ці не пра тую, пры
якой даярка атрымлівае сто
тысяч  беларускіх  рублёў,
прадпрымальнікі баяцца чы
ноўнікаў больш, чым банды
таў, а самі чыноўнікі раска
шуюць ў трохпавярховых па
лацах?

Пра дасягненні беларус
кай эканамічнай мадэлі доб
ра сведчыць матэрыял “На
роднай газеты”.

“— Мы с супругом уже со-
всем пожилые люди, доходы
маленькие, вот и получился
долг, — едва не плакала на
днях в трубку столичная пен-
сионерка Екатерина Макси-
мовна, к которой коммуналь-
ники пообещали применить
“санкции” за неуплату. — 400

тысяч рублей задолжали, а где
теперь их взять? А пошла в
ЖЭС, чтобы попросить субси-
дию, а там сказали, что мне
она не положена. Как же так? А
ведь теперь жировки еще до-
роже станут — отопление
включили...

Таких обращений, к сожале-
нию, в редакцию приходит
очень много. Позвонившая к
нам на “горячую линию” пенси-
онерка попалась на ту же “за-
конодательную” удочку. Пред-
ставители жилищной органи-
зации, отказавшие бабушке в
помощи, были правы: по дей-
ствующим правилам, полу-
чить безналичную субсидию на
оплату коммунальных услуг
может только тот потре-
битель, за которым на мо-
мент подачи заявления о фи-
нансовой помощи не числится
никаких долгов перед комму-
нальниками. Как посоветова-
ли специалисты Министер-
ства жилищно-коммунально-
го хозяйства, пенсионерке нуж-
но рассчитаться с долгом, а
потом смело обращаться за
субсидией: вполне вероятно,
что бабушка по всем пара-
метрам подходит под кате-
горию нуждающихся в денеж-
ной поддержке”.

Цікава, ці абрадавалі бабу
лю,  што  з  новага  году  тыя
400 тысяч пададуцца ёй зусім
нязначным доўгам – у пара
ўнанні з тымі тарыфамі, якія
рыхтуе нам рынак?

А галоўны рэдактар газе
ты  “7  дней”  Віктар  Чыкін
задаў  вашаму  пакорнаму
слугу  сапраўдны  адлуп  на
старонках сваёй газеты.

 “Некто Алесь Канюцiч пи-
шет: «Вiктар Чыкiн у газеце «7
дней» каментуе апошнiя
рашэннi Мiнгарвыканкама аб
перайменаваннi вулiцы Берса-
на ў вулiцу Вайнiловiча. Ягоны
каментар нагадвае звычайны
данос». И вот после подобного
вступления этот самый
Алесь перепечатывает из
моей статьи биографические
справки на Берсона и Войнило-
вича, прозрачно намекая, что
считает меня доносчиком на
основании того, что в справке
говорится: Э.Войнилович
«принимал участие в заседа-
ниях Рады БНР и в его доме про-
шел съезд, поднявший Слуцкое
восстание 1920 года».

Ну то, что милейший Але-
сик не разобрался в структуре
власти и путает Мингорис-
полком с Мингорсоветом, —
еще полбеды. Куда хуже то,
что он приписал мне автор-
ство биографической справки,
которую я позаимствовал из
Белорусской энциклопедии. (...)

Свою статью он заканчи-
вает так: «Можа, галоўны рэ-
дактар тыднёвiка сапраўды
не ведае, як супаставiць унёсак
Вайнiловiча, у выглядзе найп-
рыгажэйшага мiнскага храма, з
унёскам камiсара Берсана? А
такiя словы, як «БНР» i «Слуц-

кае паўстанне» у яго (тавары-
ша Чыкiна) вуснах гучаць як
абвiнавачанне».

Представляете! Вот уж
оценил так оценил! На одну
чашу весов положил сто ты-
сяч царских рублей, пожертво-
ванных Э. Войниловичем на
строительство Красного кос-
тела, на другую — жизнь, от-
данную товарищем Берсоном
за то, чтобы Беларусь оста-
валась Беларусью, а не превра-
тилась в польские «крэсы
ўсходнія»... и деньги перевеси-
ли. Не кощунство ли?”

Прыношу, таварыш Чыкін,
свае прабачэнні. Калі я сваім
недасканалым  словам  меў
неасцярожнасць  Вас  пак
рыўдзіць. Пад словам “данос”
я  разумеў  зусім  не тэкст.  А
толькі кантэкст. У савецкай
рэспубліцы, якой, дзякуючы і
Вашым намаганням, з’яўля
ецца  сённяшняя  Беларусь,
згадкі пра БНР і Слуцкае паў
станне  гучаць  як  абвінава
чанні. Вуліцу Берсана перай
мяноўваць не будуць. Імёны
Вайніловіча,  Льва  Сапегі  і
Янкі Брыля на мінскіх шыль
дах не з’явяца. Але варта спы
тацца  ў  прахожых,  хто  такі
Вайніловіч і Брыль, і хто такі
Берсан,  каб  пераканацца,
што памяць жыве не дзякую
чы тапаніміцы. У нашым вы
падку — насуперак ёй. А зна
чыць, некалі пераможа. І гро
шы тут ні пры чым.

Алесь Канюціч

Невядомая
Беларусь

ХВАЛІ НАЎКОЛ ВЫСПЫ Стрэмкі
НІКУДЫ НЕ ДЗЕЦЦА АД ВЕЧНЫХ ПЫТАННЯЎ

Фотафакт

8 лістапада  ў  Беларусі
традыцыйна ўшаноўваецца
Зміцер. “Змітраў дзень – зіма
лезе на пляцень”, — казалі
нашы продкі. А яшчэ: “Святы
Зміцер зямлю выцер, на гру
ды пабіў, каб ніхто не хадзіў”,
— што сведчыла пра закан
чэнне  гаспадарчай  актыў
насці перад зімою.

9 лістапада 1918 году пак
інуў  гэты  свет  французскі
паэт Гіём Апалінэр. Сапраўд
нае яго прозвішча было – Ка
стравіцкі. А  імя – Вільгельм
Апалінар.  Радавы  маёнтак
Кастравіцкіх,  Дарожкавічы
пад Дзісною, быў канфіскава
ны  за  іх  удзел  у  паўстанні
Каліноўскага  ў  1864  годзе.
Дзед Апалінэра эміргаваў у
Італію, дзе й прайшло дзяцін
ства паэта.

10 лістапада ў 1906 годзе
ў Вільні выйшаў першы ну
мар газеты “Наша Ніва”, якая
праіснуе  каля  10  гадоў  і  з
якой выйдзе ўсё беларускае
нацыянальнае  адраджэнне
20га стагоддзя. У 1991 годзе
“Наша Ніва” аднавілася і ця
пер штотыдзень выходзіць у
Мінску.

11 лістапада  1821  году
нарадзіўся  расійскі
пісьменнік беларускага па
ходжання Фёдар Дастаеўскі.
“Продкі  мае  выйшлі  з
літоўскіх балот”, — пісаў аў
тар  “Братоў  Карамазавых”,
маючы на ўвазе гняздо свай
го роду ў мястэчку Дастоева
на Піншчыне.

12 лістапада — дзень за
бойства ўніяцкага арцыбіску
па  Язафата  Кунцэвіча  ў
Віцебску ў 1623 годзе. Кун
цэвіч стаў сімвалам і галоў
ным правадніком царкоўнай
уніі,  якая  мусіла  аб’яднаць
беларусаў праваслаўных і ка
талікоў  у  адну  царкву.  У
Віцебску арцыбіскуп сустрэў
жорсткі супраціў з боку пра
васлаўных  і  быў  забіты.  У
1867 годзе Язафата Кунцэві
ча абвясцілі святым.

13 лістапада 1915 году ад
крылася першая беларуская
пачатковая школа. Гэта адбы
лося ў Вільні. Заснавала шко
лу Таварыства дапамогі па
цярпелым ад вайны.

На жаль, я не меў магчы
масці чытаць або чуць ней
кія  водгукі  на  славуты  ўжо
фільм Паўла Лунгіна “Выспа”
(“Остров”). А дыскусіі, вядома
ж, былі. Не маглі не быць. Бо
фільм  ставіць  пытанні,  на
якія людзі заведама, прынцы
пова не могуць даць адказу.

Але, магчыма, гэта й ёсць
задача сапраўднага мастацт
ва – шукаць адказу менавіта
на такія пытанні.

Гісторыя,  якая  стала
стрыжнем фільма, нагадвае
сітуацыю з аповесці Быкава
“Сотнікаў”. Там немцы змусілі
партызана Рыбака прыняць
удзел у павешанні свайго та
варыша. Пад прыцэламі аўта
матаў той выбівае калоду з
пад ног Сотнікава, які стаіць
на ёй з пятлёй на шыі.

Фільм  “Выспа”  –  пра  да
лейшае жыццё такога “Рыба
ка”. Там фашысты змусілі га
лоўнага  героя  застрэліць
свайго камандзіра. І чалавек,
які  выканаў  гэтую  чорную
справу, усё жыццё пакутуе і
просіць у Бога прабачэння.

Галоўнае пытанне фільма
– як жыць чалавеку, у якога
на сумленні цяжкі, непапраў
ны грэх?

Герой фільма, каб пазбег
нуць  пекла  на  тым  свеце,
стварыў яго для сябе тут, на
зямлі. Ён стаў праваслаўным
манахам у закінутым паўноч
ным манастыры.  І выконвае
там самую брудную і цяжкую
працу.

Неяк  няёмка  разважаць
на  такія  тэмы,  седзячы  на
мяккай канапе пры каве з ка
валкам торта. Але яшчэ горш
– не думаць аб гэтым зусім.

Не  дай  Бог  нікому  пра
ходзіць праз такія выпраба
ванні.  І ніхто, ніводзін з нас
не можа прадбачыць, як бы
ён  сябе  паводзіў  у  той  мо
мант, калі вырашаецца пы
танне яго жыцця ці смерці.
Бо тады прачынаюцца такія
інстынкты, расчыняюцца та
кія цёмныя куткі падсвядо
масці, аб якіх чалавек, калі б
жыў  нармальным  жыццём,
ніколі б не здагадаўся.

Чуў нядаўна, як у падаю
чым самалёце сцюардэсы, за
мест таго, каб ратаваць люд
зей ці ратавацца самім, сталі
адна адну... кусаць!

У біяграфіі Тургенева быў
малапрыстойны эпізод, калі
ён падчас пажару на караблі,
замест  таго,  каб  ратаваць
жанчын і дзяцей, уцёк адным
з першых.

Але  ці  не  таму  ў  ягоных
пазнейшых творах няма ма
ралізатарства, а ёсць спагада
і спробы зразумець паводзі
ны кожнага чалавека, — бо
ён не лічыў сябе годным на
ролю суддзі?

А  вось  галоўны  герой
фільма дазваляў сабе судзіць
учынкі іншых. І сурова абру
шыўся на свайго братамана
ха  за  тое,  што  той  замест
“умерщвления плоти” носіць
зручныя боты і спіць пад цёп
лай коўдрай. Ён, які забіў ча
лавека, ужо лічыць сябе ма
ральна вышэйшым за чалаве
ка, які нікога не забіваў, але
не хоча залішне пакутаваць.

З чым я не магу пагадзіц
ца ніколі – гэта з пераканан
нем,  што  Богу  “угодно”  ба
чыць сваіх “рабоў” беднымі,
бруднымі і смярдзючымі. Ад

сюль  простая  сцяжынка  да
тэзіса аб заведамай мараль
най чысціні пралетарыяту ды
вясковай  беднаты.  Мы  ўжо
гэта “праходзілі”.

Ці не таму так лёгка пры
жыўся ГУЛАГ у праваслаўнай
Расіі – а не ў пратэстанцкай
Амерыцы?

(Хаця  –  Дахаў  і  Бухен
вальд  былі  якраз  у  пратэс
танцкай краіне. Але там, пры
намсі, былі асуджаны “архі
тэктары”.)

Між іншым, не ўсе правас
лаўныя мысляры лічылі, што
выкупіць грэх можна толькі
бясконцым пакаяннем і паку
тамі. У кнізе “Тры размовы”
праваслаўны  філосаф
Уладзімір Салаўёў сцвярджае
вуснамі аднаго з перcанажаў
– гэта д’ябал імкнецца, каб ты
не забыў і не прабачыў сабе
свой грэх. Каб ты зноў і зноў
валюхаўся ў гэтым брудзе. А
трэба  прабачыць  яго  сабе,
вырвацца  за  ягоныя  межы,
пакінуць яго ў мінулым, і да
казаць новым, чыстым жыц
цём, што ты – чалавек. Павя
лічваць дабро. Не быць само
му ў цемры і свяціць іншым.

Іншыя  ж  праваслаўныя
лічаць – “никакая куча доб
рых дел не спасет, если нет
благодати  Божией”.  Толькі
вось у чым гэтая “благодать”?

... Даўно няма тых рэаль
ных  жанчын,  якіх  пакінуў  у
бядзе малады Тургенеў. Але
жывуць і будуць жыць ство
раныя  ім “тургеневские де
вушки”.

І нікуды не дзецца нам ні
ад вечных пытанняў – ні ад
свайго лёсу.

Алег Аблажэй

Ганаровая варта на плошчы
Перамогі. Мінск, лістапад
2007 году.

АДЗНАЧЫЛІСЯ
РОДНАЕ СЛОВА ЯК АТРАКЦЫЁН

125годдзе  з  дня  нарад
жэння Янкі Купалы Беларус
кае тэлебачанне адзначыла
дакументальным  фільмам,
прысвечаным народнаму па
эту, і савецкай кінакамедыяй
на  расійскай  мове  “Пасля
кірмашу”  паводле  матываў
“Паўлінкі”.

3га лістапада, у 125ю га
давіну нараджэння народна
га  паэта  Якуба  Коласа,  БТ
увогуле  абышлося  без
фільмаў і адмысловых пера
дач на тэму юбілея класіка.

Аднак стваральнікі штод
зённай інфармацыйназабаў
ляльнай праграмы “Добрай
раніцы, Беларусь” у той су
ботні  дзень  знайшлі,  як  ім
падалося, добрае выйсце са
становішча.

Яны вырашылі правесці ў
жывым  эфіры  конкурс  на
лепшае чытанне вершаў Ко
ласа.  Добрае  пачынанне  –
асабліва, калі паклапаціцца
аб правядзенні такога кон
курсу загадзя, запрасіць са
мых розных людзей з розных
гарадоў і вёсак, скласці аўта
рытэтнае журы. Але рэжысё
ры  БТ  пайшлі  шляхам  най
меншага супраціву. Яны па
чарзе запрасілі ў студыю  па
пулярнага  футбольнага  ка
ментатара  Навіцкага,  стар
шакласніцу з Кобрына (якая,

між  іншым, ужо мае досвед
удзелу  ў  тэлепраграмах),
мінскага  прадпрымальніка
афрыканскага  паходжання
Фернанда і вядомага мадэль
ера, заснавальніка мадэльна
га  агенцтва  “Млын  моды”
Сашу Варламава. Кожны з іх,
у прамежку паміж сюжэтамі
на розныя побытавыя тэмы,
прачытаў на камеру адзін ко
ласаўскі верш. Гэта не было,
скажам так, зусім мастацкім
чытаннем.

Саша Варламаў, напрык
лад, так хваляваўся, што вы
мушаны быў прачытаць увесь

тэкст  па  паперцы,  ды  яшчэ
спатыкаўся. А вось афрыка
нец Фернанда, які жыве ў бе
ларускай  сталіцы  апошнія
дзевяць гадоў свайго жыцця,
чытаў  хоць  і  з  моцным  ак
цэнтам, але ўпэўнена і гучна,
што  называецца  –  з  выра
жэннем. На пытанне вядуча
га  перадачы,  ці  лёгка  яму
было вывучыць беларускую
мову,  той  адказаў  шчыра  –
зусім не было магчымасці ву
чыць, бо ўсе навокал гаво
раць парасійску.

Парасійску,  як  заўсёды,
размаўлялі і вядучыя прагра

мы. Нават сюжэт з вершамі
народнага  песняра  яны,
відаць,  не  палічылі  важкай
падставай, каб перайсці на
родную мову. Між  іншым, у
праграме    “Добрай раніцы,
Беларусь” ёсць пастаянная
рубрыка,  у  якой  артысты  ў
жартаўлівай  форме  вучаць
гледачоў  правільна  гава
рыць…  парасійску.  На  гэ
тым  фоне  чытанне  вершаў
Коласа таксама выглядала як
нейкі жарт, атракцыён.

І  толькі  калі  ў  студыю
ўвайшла народная артыстка
Беларусі  Тацяна  Мархель,
якую  запрасілі  падвесці
вынікі “конкурсу”, і яна зага
варыла  на  сапраўднай,  цу
доўнай беларускай мове, у
вядучых не хапіла духу раз
маўляць з ёй не пабеларус
ку. Тацяна Мархель пахвалі
ла ўсіх удзельнікаў спаборні
цтва, яго арганізатараў і пра
чытала радкі з паэмы “Сымон
Музыка”:

“Край мой родны! Дзе ж у свеце

Край другі такі знайсці,

Дзе б магла так, поруч з смец-

цем,

Гожасць пышная ўзрасці?”

Хіба можна нешта дадаць
да словаў класіка?

Максім Пешка

Блакітны агенчык

Ускладанне кветак  до помніка Якубу Коласу. Мінск, 3 лістапада
2007 году.


